
Pou Piblikasyon Imedya: 20/06/2025 GOUVENE KATHY HOCHUL

ANFONKSYON CHIF YO: ENPAK DEVASTATE 'PWOJE LWA‘CHANPWEL' LA SOU
SEKIRITE ALIMANTE NAN TOUT ETA NOUYOK LA

Pwojé Lwa Rekonsilyasyon GOP a ta enpoze jiska 2.1 milya dola depans anyél
sou Gouvéenman eta ak lokal yo, sa ki ta fose rediksyon benefis yo, akseé redwi
oswa pi mal pou plizyé milyon Nouyoke

Yo estime plis pase 300,000 kay pral pédi tout oswa yon posyon nan benefis
SNAP yo

Yo prevwa pét mwayen estime a 220 dola pa mwa ta devaste bidjé episri kay yo

Aktivite ekonomik diminye nan ekonomi lokal yo pandan ti biznis yo, episye yo ak
kiltivaté yo pédi revni

Ou ka jwenn yon nouvo vizyalizasyon sou itilizasyon SNAP pa Distri Kongré a isit
la

Gouvené Kathy Hochul te sonnen alam jodi a sou kijan pwojé Iwa rekonsilyasyon bidjé
Repibliken an pral afekte pi gwo pwogram asistans alimanté nan peyi a, Pwogram
Asistans Nitrisyon Siplemanté (Supplemental Nutrition Assistance Program, SNAP), sa
ki pral afebli yon pwogram ke plizyé milyon Nouyoké konte sou li pou mete manje sou
tab chak jou. Estimasyon yo endike pwojé lwa rekonsilyasyon an ta lakoz depans
egzajere pou eta yo atrave peyi a, tankou Nouyok, kote yo ta enpoze gouvénman eta yo
ak gouvenman konte lokal yo peye jiska 2.1 milya dola anplis chak ane.

"Chak Nouyoke merite manje chak jou - san okenn dout." Gouvené Hochul te deklare.
"M ap mande lidé kongré nou yo pou yo mete tét ansanm avé m epi pran angajman pou
pwoteje finansman SNAP ke fanmi ki gen timoun, granmoun aje, Nouyoke ki andikape,
kiltivaté lokal yo ak pwopriyeté boutik yo konte sou li pou siviv."

Program Asistans Nitrisyon Siplemanté (Supplemental Nutrition Assistance Program,
SNAP) a se yon pwogram ki finanse federalman ki sipévize pa Biwo Asistans Tanpore
ak Andikape (Office of Temporary and Disability Assistance, OTDA) a epi ki administre
pa depatman sévis sosyal lokal yo. Nan Nouyok, SNAP ede plis pase 1.7 milyon kay ak
2.9 milyon benefisyé - pifd ladan yo se timoun, granmoun aje oswa moun andikape -

peye pou achte manje ki bon pou sante ak nourisan. Benefis SNAP yo deja relativman
modes, ak yon benefis mwayén 7 dola pa jou, men sip0 sa a se yon liy sovtaj pou kay
yo. Plis pase 14 pousan nan popilasyon Nouyok la, oubyen 1 sou chak 7 Nouyokeé,
depann de SNAP. Kom rezilta, SNAP se zouti ki pi efikas Nouydk genyen pou konbat
grangou ak ensekirite alimanté, ki se priyorite santral administrasyon Gouvene Hochul
la.

Anplis sipote moun ak fanmi epi konbat grangou, SNAP bay tou yon sip0 vital pou
ekonomi lokal yo. Pwop rechéch Depatman Agrikilti Etazini (U.S. Department of
Agriculture, USDA) a montre ke envestisman nan SNAP gen efé miltiplikaté siyifikatif,
kote chak dola SNAP jenere 1.54 dola nan aktivite ekonomik pandan benefisyé yo
depanse benefis yo nan kominote yo, tankou nan maket, mache kiltivate, ti biznis yo, ak
plis anko. Chak ane, yo bay yon total apepre 7.8 milya dola nan benefis SNAP nan
Nouyok, sa vle di yo jenere 12 milya dola nan aktivite ekonomik chak ane nan tout eta
a, nan zon iben, banlye ak riral yo san distenksyon.

Komisé Biwo Asistans Tanporé ak Andikap Eta Nouyok la, ak Ko-Prezidan
Konséy Konsiltatif pou Rediksyon Povrete Timoun (Child Poverty Reduction
Advisory Council, CPRAC), Barbara C. Guinn, te deklare, "Rediksyon ak chanjman
politik Kongré a pwopoze pou SNAP yo ta afebli pwogram nan epi fé li pi difisil pou
fanmi ki gen ti revni nan NouyoOk peye episri, sa ki ta vin agrave ensekirite alimanté ak
difikilte ekonomik nan kominote yo atravé eta nou an. Pwopozisyon sa yo poze yon
menas grav pou yon pwogram efikas e efisyan, kote rechéch ki fet regilyeman e ki
montre aklé diminye grangou, sipote travay, epi estimile ekonomi an — objektif ki gen
enpotans nasyonal ki jistifye envestisman federal kontinyél. Nou ankouraje lidé kongré
yO pou Yo aji yon fason responsab epi pou yo pa abandone sa ki te yon angajman
federal depi lontan pou finanse nét benefis SNAP yo pou tout moun ki kalifye."

Komisé Biwo Sévis pou Timoun ak Fanmi Eta Nouyok la, ak Manm CPRAC la,
Dokté DaMia Harris-Madden, te deklare: "Pwogram Asistans Nitrisyonél Siplemanté a
se youn nan zouti ki pi puisan nou genyen pou nou adrese grangou kwonik nan tout Eta
Nouyok, kote plis pase yon moun sou sét nan Nouyok ap fé fas ak ensekirite alimante.
Rediksyon gouvenman federal la pwopoze pou pwogram sa a se yon bagay moun pa ta
imajine - lefét ke timoun ak fanmi yo pral manke bagay debaz tankou manje pral gen
konsekans katastwofik. Gouvené Hochul te defann sante jeneral, byennet ak sekirite
ekonomik atravé plizyé envestisman; epoutan, li pa ka fé sa poukont li. Nou sipliye lidé
Kongré nou yo pou yo opoze rediksyon sa yo epi prezéve finansman ki esansyél pou
pemét manm ki pi vilnerab nan kominote nou an genyen manje sou tab yo."

An fonksyon chif yo: Transfere depans egzajere yo bay gouvénman eta ak lokal
yo

Pwopozisyon ki nan pwojée lwa rekonsilyasyon Repibliken an, ke tout delegasyon
Repibliken nan Kongré Nouyok la apiye, menase yon pwogram efikas e efisyan, kote
rechéch ki fét regilyéman e ki montre kleman diminye grangou, sipote travay e estimile
ekonomi an, lé yo enpoze depans egzajere e ki pa dirab sou eta yo:




Gouvenman federal la toujou finanse 100 pousan benefis SNAP yo. Pou premye
fwa nan listwa pwogram nan, anba pwojé lwa Repibliken an, gouvénman federal
la ap abandone angajman sa a lé li transfere gwo pdsyon nan depans lan bay
eta yo, sa ki fose eta yo pran desizyon bidjeté difisil. Pou Eta Nouyok, Repibliken
yo ta chanje ant 15 pousan ak 25 pousan nan pri benefis yo, sa ki ta rive jiska
1.9 milya dola chak ane nan depans adisyonél pou Eta a ak gouvénman lokal yo.
Gouvénman federal la ak eta yo te toujou divize depans administratif pwogram
nan egalman. Pou premye fwa nan listwa pwogram nan, anba pwojé Ilwa
rekonsilyasyon GOP a, gouvénman federal la ta egzije eta yo pou kontribye pi
plis yon fason sinifikatif pou depans administratif yo, sa ki ta ogmante posyon eta
a 75 pousan. Pou Eta Nouyok, plis pase 200 milyon dola nan depans
administratif adisyonél ta dwe transfere chak ane bay gouvénman Eta a ak
gouvéenman lokal yo.

Pwojé lwa GOP a elimine tou finansman pou pwogram edikasyon SNAP Ki
anseye moun k ap resevwa yo kijan pou yo jwenn pi gwo valé fiskal ak nitrisyonél
nan benefis SNAP yo. Sa ta retire apepré 29 milyon dola nan men Eta Nouyodk
ak benefisyé SNAP nou yo.

Antou, chanjman nan depans ki gen rapo ak SNAP ke GOP a pwopoze yo pral
koute gouvenman Eta Nouyok ak konte lokal yo jiska 2.1 milya dola pa ane, ki pa
ka absodbe nan nivo eta a oswa lokal la epi ki ta lakdz gwo enpak bidjeté eta ak
lokal yo.

An fonksyon chif yo: Chanjman nan egzijans travay SNAP vyo:

Anplis chanjman pri yo pwopoze a, Repibliken yo vize benefisyé SNAP yo tou Ié yo
ogmante anpil popilasyon ki sijé a egzijans rapo travay ki two pinitif e ki two konpléks
sou plan administratif san okenn sipd adisyonél pou benefisyé sa yo:

Gen kék benefisyé ki ta oblije pwouve ke yo travay 80 edtan pa mwa, avek
opsyon travay kalifye limite epi kélkeswa |0t fakté tankou kondisyon ekonomik.
Benefisyeé ki pa kapab satisfé egzijans sa a apre twa mwa, kélkeswa sikonstans
yo oswa rezon yo, lé sa a, y ap koupe | epi entedi | resevwa SNAP pandan twa
zan.

Repibliken yo ta pwolonje egzijans rapo sa yo, limit tan ki pi sevé, ak entédiksyon
ki gen rapd ak sa a pou plis gwoup, tankou fanmi ki gen timoun ki gen sét an ak
moun ki gen 64 an. Pwoje lwa a pa bay okenn finansman adisyonél pou sipote
eta yo nan ede nouvo popilasyon sa yo jwenn travay oswa fomasyon oswa pou
bay sévis sip0o nesesé tankou gadri ak transpo.

Fleksibilite eta yo pou administre pwogram nan t ap gravman limite le yo limite
kapasite eta yo pou mande egzansyon pou zon ki gen gwo chomaj, kote rezidan
yo ka gen difikilte pou jwenn travay akoz fakte ekonomik ki pi laj

Egzijans sa yo kreye baryé pou moun ki gen travay enstab, responsablite swen,
oswa pwoblém sante. Aplike rég sa yo ajoute konpleksite, ogmante risk pou gen
ere, epi li pran resous nesese ki ta pi byen itilize pou sipote benefisyé yo epi
administre pwogram nan. Anfet, rechéch ki pibliye sou sitwéb USDA a montre ke
ogmantasyon nan kondisyon travay yo te diminye enskripsyon SNAP pou moun



ki sijé a limit tan an epi yo pa jwenn okenn prév ki montre yo ogmante travay
oswa sale anyel yo.
Yo estime ke plis pase 300,000 kay, ki gen ladan fanmi ki gen timoun, granmoun aje,
jén k ap grandi andeyo sistéem akey, moun ki sanzabri, moun ki andikape, ak veteran, ta
pral afekte pa chanjman sa yo, pédi tout oswa yon posyon nan benefis SNAP yo, sa ki
ta lakdz yon pét plizyeé santen milyon dola nan benefis SNAP pou kék nan Nouyoke ki pi
vilnerab nou yo sou yon baz anyeél.

An fonksyon chif yo: Enpak sou kiltivaté ak detayan Nouyok yo:

Anplis agravasyon ensekirite alimanté ak malnitrisyon, rediksyon nan pwogram nan ta
fe biznis lokal yo mal epi afebli kapasite SNAP pou ranfose ekonomi lokal yo nan chak
eta. Redui bidjé makét fanmi yo ta diminye revni pou plizyé milye biznis nan chak eta,

sa ta gen efé domino sou tout chén apwovizyoman alimanté a.

« Enpak kaskad ki mennen nan pét travay, féemti ti biznis, ak pét revni pou biznis
tout fom ak tout gwosé atrave eta a, soti nan makét endepandan rive nan
detayan chén yo

« Pét lavant ak fon kontrepati gen yon enpak kritik sou plis pase 18,000 detayan ki
aksepte SNAP nan Eta Nouyok ak ekonomi lokal yo. Sa gen ladan | maket,
boutik lokal yo, ak plizye santén kiltivaté lokal ki otorize pa SNAP, mache Kkiltivaté
yo, ak kyosk agrikol yo ke ou ka jwenn nan chak konte nan Nouyok k ap vann
pwodui agrikol Nouyok bay moun ki nan kominote lokal yo a. Lavant SNAP nan
kominote agrikol la ogmante anpil depi 2019, sa ki bay konsomaté Nouyok yo
aksé ak manje ki bon pou sante, ki fre ki soti nan féem yo, epi sa ki bay kominote
agrikol nou yo plis lajan pou devlopman ekonomik. Pandan Eta a ap egalize
kantite lajan SNAP yo depanse nan mache agrikol yo atrave pwogram
Fresh2You FreshConnect la, konsekans diminisyon finansman SNAP la sou fém
yo double.

Konbat ensekirite alimanté nan Eta Nouyok

Gouvéné Hochul te priyorize pou ogmante aksé ak manje pou tout Nouyoke, li sipote
plizyé pwogram inovan ki konsantre sou amelyore aksé ak manje ki pwodui lokalman,
tankou atrave Bidjé Ane Fiskal 2026 Eta a, tankou Inisyativ 30 Pousan Eta Nouyok (30
Percent NYS Initiative) pou manje lekol, pwogram Soti nan Fem rive Lekol (Farm-to
School), Pwogram Nitrisyon Mache Kiltivaté yo (Farmers’ Market Nutrition Programs),
Pwogram Sibvansyon Jaden Kominoté ak Fem Iben yo (Urban Farms and Community
Gardens Grants Programs), ak pwogram Nouri Nouyok (Nourish NY), ki ede rezo
founisé manje ijans Nouyok la achte manje nan men kiltivaté Nouyok yo pou bay fanmi
ki nan bezwen yo.

Bidje ane sa a bay tou 340 milyon dola pou manje lekdl, sa ki reprezante yon
ogmantasyon 160 milyon dola (89 pousan) de yon ane a yon |6t epi egzije distri lekol
yo, lekol piblik endepandan, ak lekdl ki pa piblik ki patisipe nan pwogram nasyonal
dejene ak dine lekol pou bay tout elév yo dejene ak dine gratis kelkeswa revni fanmi yo,
kidonk, sa ki diminye kou pou fanmi yo epi asire okenn elév pa grangou nan lekol la.
Anplis sa, Bidjé a te enkli twazyém seri finansman an kom yon pati nan Pwogram



Sibvansyon Enfrastrikti Manje Lekol Rejyonal (Regional School Food Infrastructure
Grant Program) la, ki bay 50 milyon dola sou senk ane pou sipote enstalasyon kwit
manije rejyonal yo Ki pral fasilite itilizasyon pwodui agrikol fre Eta Nouyok nan
preparasyon repa pou timoun lekol Kindegadenn rive 12¢é ane.

Senaté Charles Schumer te deklare, "Pwojé Lwa Chanpwel' (Big Ugly Bill) Repibliken
an pral pi gwo e pi mechan rediksyon nan asistans alimanté nan listwa Etazini — tout sa
pou peye rediksyon taks pou milyade yo ak kdporasyon yo. Si plan Repibliken Kongre a
sa a pase, li t ap bay Eta Nouyok yon kou di 2 milya dola, li t ap retire manje nan bouch
timoun ak granmoun aje ki grangou. Gouvenman lokal yo t ap pote chay la yon fason yo
pa t janm oblije fé sa anvan, yo t ap oblije pran desizyon enposib sou kiyés ki pral
kenbe benefis manje yo e kiyés ki pral oblije soufri grangou. GOP a dwe pran angajman
epi pwoteje plis pase 300,000 fanmi ak granmoun aje nan Nouyok ki an danje pou pédi
benefis manje yo olye pou yo pe pou yo redui taks anfavé moun rich ak pwisan ki gen
enteré espesyal yo."

Reprezantan Jerry Nadler te deklare, "Pwojée lwa rekonsilyasyon Repibliken an se yon
atak dirék sou sekirite alimanté nan Nouyok. Sa ta retire plizyé milya dola nan SNAP ak
16t liy vital esansyeél, sa ki ta fose eta yo swa absobe pri a oswa kite fanmi yo san sipo
yo bezwen an. Nan distri mwen an sélman, youn sou sét kay konte sou SNAP pou mete
manje sou tab la. Anba pwojé lwa sa a, benefis mwayen nan ta desann a mwens pase
senk dola pa jou. Pésonn pa ka nouri tét yo ak diyite ak sa. Rediksyon sa yo pa sélman
mechan e yo pa gen vizyon pou anyen, yo pa pran ekonomi an an konsiderasyon
nonplis. Lé fanmi yo gen mwens pou yo depanse nan manje, tout kominote a santi
enpak la. Soti nan episri nan katye a rive nan kiltivaté nan no eta a yo, plis pase 18,000
detayan nan Nouyok te kapab fé fas ak pét lavant, rediksyon djob, oswa fémti. Dola
SNAP yo sipote ti biznis yo, ranfose ekonomi lokal yo, epi pémét moun yo achte manje
fre ak an sante nan kominote pa yo. M ap goumen pou anpeche pwojé lwa sa a vin yon
Iwa paske nan Etazini Damerik, pésonn pa ta dwe janm soufri grangou, sitou pou
bilyoné yo ka jwenn yon |0t avantaj taks."

Reprezantan Adriano Espaillat te deklare, "Pandan préske yon syek, Etazini ofri yon
liy sovtaj bay fanmi ki pi vilnerab li yo pou asire ke pa gen okenn timoun ki mouri
grangou, kélkeswa ras, relijyon oswa orijin ekonomik yo. Sepandan, jodi a, Repibliken
yo ap chéche kraze ako sakre sa a | yo koupe koupon manje ak 16t benefis ke préske
300,000 fanmi nan distri mwen an ak plis pase 1.6 milyon atravé Nouyok depann de yo.
Fanmi yo resevwa asistans SNAP paske yo bezwen li, pa paske yo vle li. Moun ki fé
pretann fé lekontré menase pou fé gouvénman eta ak lokal yo fé fayit, boulvése
kominote vilnerab yo, epi ranvése pwogre nou te fé pandan plizyé jenerasyon pou
ranfose sekirite alimanté nan tout peyi nou an."

Reprezantan Nydia M. Velazquez te deklare, "Pwojé Lwa Chanpwel Repibliken yo a
se yon atak direk sou Nouyoke ki pi vilnerab yo, tankou fanmi k ap travay, timoun, moun
ki andikape, ak granmoun aje ki konte sou SNAP pou mete manje sou tab yo. Pwojé
Iwa sa a demoli yon pwogram ke préske 3 milyon Nouyoke depann sou li e ki lakoz
plizyé milya dola nan aktivite ekonomik lokal, tout sa pou finanse rediksyon taks pou



milyadé yo. Se yon dezas pou eta nou an, epi m ap kontinye goumen pou m asire m ke
sa pa janm vin tounen yon lwa."

Reprezantan Paul Tonko te deklare, ""Pwojé lwa chanpweél' GOP an se yon atak
eskandale sou moun ki pi vilnerab nan kominote nou yo. Lé yo koupe pwogram asistans
alimante enpotan tankou SNAP, lejislasyon sa a t ap retire benefis fanmi yo, timoun yo
ak granmoun aje yo te touche — sa t ap kite plizyé milyon Ameriken ap soufri grangou
pandan milyadeé yo t ap jwi plizyé trilyon dola nan rediksyon taks. Rediksyon sa yo pa
sélman pral agrave povrete ak difikilte atraveé eta nou an ak nasyon nou an, men y ap
transfere depans ekrazan yo tou bay gouvénman eta yo ak lokal yo, sa ki fose eta yo ak
minisipalite yo chwazi ant ogmantasyon taks radikal oswa rediksyon sevis devastaté.
Nan semeén k ap vini yo, m ap travay san pran souf pou m defét ajanda kriyel ak
retwograd sa a epi pwoteje pwogram ki kenbe kominote nou yo an sante ak solid."

Reprezantan Joe Morelle te deklare, "Plan Prezidan Trump pou koupe finansman pou
pwogram esansyel tankou SNAP la t ap kite plizyé milyon fanmi k ap travay ap lite pou
jwenn manje pou yo manje. Mwen fyé pou m sipote lejislasyon ki pwoteje SNAP ak
Medicaid epi ki pémét pwogram vital sa yo finanse konplétman. Pandan Repibliken nan
Kongré a kontinye apiye ajanda kriyél ak kaotik Prezidan an, m ap kontinye goumen
pou pwoteje fanmi k ap travay yo ak sévis yo konte sou yo paske pa gen okenn timoun
ki ta dwe janm ap mande tét li ki kote pwochen repa li ap soti."

Reprezantan Tom Suozzi te deklare, "Chak moun merite aksé ak yon repa chak jou.
Sa a se pa sélman yon privilgj; se yon nesesite fondamantal ke yo dwe rekonét ak
defann pou asire diyite ak byennét tout moun. Si yo aplike rediksyon federal nan
pwogram SNAP, sa ap mennen nan yon kriz yo ka evite epi sa ap konstitye pi gwo
rediksyon nan asistans alimanté nan istwa. Ameriken yo, jen kou granmoun, pral
grangou. Tou senpleman, benefis SNAP yo ede mete manje sou tab pou kominote ki pi
vilnerab nou yo."

Reprezantan Pat Ryan te deklare, "Fanmi ki travay di nan Hudson Valley yo ap santi
presyon pou yo debwouye yo — dénye bagay moun yo ta bezwen se pou yo retire manje
nan asyét yo konplétman. Nan distri mwen an sélman, plis pase 74,000 moun — ki gen
ladan timoun, granmoun aje, ak veteran — konte sou SNAP pou jwenn aksé regilye ak
manje nourisan. Li enkonsyan e mechan pou administrasyon sa a efase sa. M ap
kontinye goumen ak tout sa m genyen pou m sispann koup sa yo — lavi elekté m yo
depann de Ii."

Reprezantan George Latimer te deklare, "Pwojé Iwa rekonsilyasyon Repibliken yo ki
san reflechi a, ki prevwa plizyé santén milya dola nan rediksyon SNAP, pa akseptab.
Mwen te vote kont rediksyon sa yo chak fwa yo te vin nan Chanm Reprezantan an
poutét enpak devastaté yo t ap genyen sou Nouyodke vilnerab ki depann sou SNAP pou
siviv yo. Nan NY-16, ki kouvri kek pati nan Westchester ak Bronx, nou gen 74,000
moun ki depann de SNAP. Pandan ke GOP a ap konsantre sou asire rediksyon taks
pou moun rich yo sou do Ameriken ki an difikilte yo, kolég Demokrat mwen yo ak mwen
menm ap kontinye kanpe an opozisyon fas ka aksyon sa yo epi fé tout sa nou kapab



pou adrese ensekirite alimanté pou plizyé milyon Ameriken ki konte sou benefis SNAP
pou mete manje sou tab yo, jan chak Ameriken merite kapab fé sa."

Reprezantan Timothy M. Kennedy te deklare, "Nan kominote yo atrave Lwés
Nouyok, nou kontinye we yon bezwen k ap ogmante pou asistans alimanté pandan
fanmi yo ap lite pou satisfé bezwen yo epi enflasyon an ap ogmante pri makeét yo.
Manje se yon dwa fondamantal pou tout moun, epi nou gen zouti pou elimine grangou
nan Etazini. Dénye bagay nou ta dwe fé ak fanmi ki an difikilte se koupe zéb anba pye
yo lé nou koupe benefis SNAP yo. Pwojée lwa rekonsilyasyon Repibliken an se yon
afwon pou fanmi travayé yo e yo dwe rejte Ii."

Reprezantan John W. Mannion te deklare, "Mwen te vote kont pwojé Iwa sa a paske
li mechan e imoral pou retire asistans manje nan men timoun, granmoun aje ak veteran
yo. Nan NY-22, plis pase 50,000 kay depann sou SNAP—epi ensekirite alimanté a pi
wo jodi a pase sa li te ye pandan pandemi an. Pwojé lwa sa a menase fanmi nou yo, li
mete yon chay sou gouvenman lokal nou yo, epi li retire sipd nan men moun ki pi
bezwen li yo. M ap kontinye rejte rediksyon devastaté sa yo epi m ap defann pi bon
chemen pou pi devan an — yon Iwa agrikol senk ane ki sipote kiltivaté yo ak tout moun ki
depann de agrikilti Ameriken an."

Reprezantan Josh Riley te deklare, "Mwen te grandi nan kwayans ke chak timoun
merite yon vant plen ak yon chans ki jis - sa pa negosyab. Pwojé Iwa sa a t ap retire
manje nan men fanmi ki nan bezwen epi | t ap detwi ti magazen ak fém nan ti vil yo ki
nouri kominote nou yo. M ap goumen ak tout fos mwen, paske pésonn nan N6 Nouyok
pa ta dwe janm mouri grangou pandan bilyoné yo ap jwenn yon |0t avantaj taks."

Ko-prezidan p entérim CPRAC la, Peter Hatch, te deklare, "SNAP ede nouri fanmi
nou yo, finanse makét nou yo, epi sipote kiltivaté nou yo, avék plizyé dizén ane rechéch
ki montre kijan li amelyore sante timoun yo alontém, diminye povrete, epi ranfose
ekonomi lokal yo pandan benefisyé yo ap depanse benefis pa yo. Pwojé lwa bidjé
Repibliken an t ap ogmante grangou ak povrete pami timoun yo, diminye aktivite
ekonomik nan kominote yo, epi fose eta yo ak konte yo peye gwo depans ke nou pa
kapab peye, menm jan Nouyok ap fé pwogré nan rediksyon povrete timoun yo. Nan non
CPRAC Nouyok la, nou opoze fotman ak nenpot aksyon ki ta retire SNAP nan men
plizyé milyon timoun atravé peyi a ki depann de li, epi nou ankouraje Sena a pou
pwoteje pwogram esansyel sa a, pou timoun yo ka kontinye resevwa manje yo bezwen
pou yo devlope byen."

Direkté Egzekitif Konséy Eta Nouyok sou Timoun ak Fanmi an, ak Manm CPRAC
Vanessa Threatte te deklare, "Lé timoun ak fanmi yo ap fé fas ak grangou, sa gen
konsekans negatif grav ak radikal sou sante fizik ak mantal yo, devlopman mantal yo,
rezilta akademik yo, fonksyonman fanmi yo, ak byennét an jeneral. Lé nou rekonét
entéseksyon ensekirite alimanté a, epi nou asire aksé kontinyel ak pwogram alimante
enpotan yo, tankou SNAP, tout timoun ak fanmi nan Nouyok ka viv lavi yo pi an sante
epi kominote yo ka pwospere."



PDG Robin Hood ak Manm CPRAC, Rich Buery, te deklare, "Redui SNAP la se pa
sélman yon echék moral—se yon dezas ekonomik ki t ap fé nou fé bak nan batay kont
povrete timoun yo. Done yo klé: pou chak dola nou pran nan men fanmi k ap eseye
mete manje sou tab la, nou peédi jiska ven dola nan sante, edikasyon ak pwodiktivite
ekonomik alavni nan tout peyi a, dapre yon analiz Inivésite Columbia te fé. Rediksyon
sa yo t ap fé timoun nou yo mal, mete yon chay sou sistém swen sante ak legal nou yo,
epi bloke pwogre nou te fé a. Nou rive two lwen pou nou koupe zéb anba pye timoun ak
fanmi nan Eta Nouyok yo. Byennét yo se fondasyon avni nou pataje a."

Prezidan ak Direkté Egzekitif Jeneral United Way of New York City a, ak Manm
CPRAC, Grace Bonilla, te deklare: "Finansman pou SNAP se yon pati enpotan nan
fason Nouyoké yo kenbe yon aksé diy ak manje nourisan. Nou konnen nan Rapo sou
Vré Kou Lavi United Way of New York City a ke 50 pousan moun ki nan laj pou travay
nan Vil Nouyok ap lite pou satisfé bezwen debaz yo—tankou manje. SNAP reprezante
pwomes la ke malgre salé ki pa kenbe ak kou lavi a, peyi nou an sousye epi envesti nan
granmoun aje nou yo, timoun nou yo, ak tout Ameriken vilnerab yo pou yo pa oblije
soufri grangou nan peyi ki pi rich nan mond lan. Pwojé Iwa rekonsilyasyon an se yon
gwo kou pou pwomes sa a, pou bidjé preké moun ki pi vilnerab yo ak bidjé vil ak eta
atrave peyi a. Se responsablite chak lidé nan kongre a pou fé sa ki nan pi bon enteré
pép y ap sévi a — pwoteje finansman pou SNAP."

Direkté Egzekitif Konséy Deviopman Ekonomik Rejyonal Mohawk Valley ak Manm
CPRAC, Shelly Callahan te deklare, "SNAP se pa sélman yon liy sovtaj — li se yon
fondasyon pou estabilite alontém, sante piblik, ak mobilite ekonomik. Rediksyon nan
SNAP pa sélman ta fe fanmi vilnerab yo mal, men yo ta afebli ekonomi lokal yo tou,
tankou ekonomi Mohawk Valley a, ki depann de yon popilasyon ki an sante e ki estab.
Nou pa ka bati yon Nouyok ki pi solid 1€ nou retire manje sou tab moun k ap travay pi di
pou rive nan otosifizans. Nan sant refijye nou an, nou temwen chak jou rezistans fanmi
k ap rebati lavi yo apre yo fin kouri pou difikilte inimajinab. SNAP se pa sélman yon file
sekirite — se yon pon ki mennen nan estabilite, sante ak diyite."

Prezidan ak Direkté Egzwkitif Jeneral Lopital Guthrie Lourdes la, ak Manm
CPRAC, Kathy Connerton te deklare, "SNAP plis pase yon atik bidjeté. Li se yon filé
sekirite vital ki defann dwa fondamantal moun pou manje nourisan. Lé nou pwoteje
finansman SNAP la, nou afime ke chak Nouyokée merite diyite ak sekirite pou yo konnen
ki kote pwochen repa yo ap soti. Pwogram esansyel sa a fome fondasyon lavi chak jou
pou timoun nou yo, granmoun aje nou yo ak rezidan andikape yo, pou asire yo ke yo pa
sélman ka siviv, men tou pou yo pwospere. Konpwomét SNAP la mete vwazen ki pi
vilnerab nou yo nan kriz epi li afebli byennét kolektif tout kominote nou an."

Administraté Administrasyon Resous Imén Vil Nouyok la ak Manm CPRAC, Scott
French, te deklare, "SNAP sévi kdm yon liy sovtaj pou 1.8 milyon rezidan Vil Nouyok
epi li alimante kwasans ekonomik nan tout kominote lokal nou yo. Nou absoliman pa
kapab peye tout gwose rediksyon y ap pwopoze nan pwojé Iwa rekonsilyasyon bidjé a.
Nou ankouraje lidé nan Kongré a pou yo rekonét anje pou Nouyoke klas ouvriyé yo ki fé
vil la fonksyone, granmoun aje ak timoun vilnerab ki konte sou pwogram enpodtan sa a



pou konbat grangou pou siviv, ak kiltivaté ak biznis lokal yo ki benefisye depans SNAP
yo. Kbm yon pati nan manda nou pou ranfése chemen mobilite ekonomik pou Nouyoke
ki gen ti revni yo, nou pral kontinye sonnen alam lan pou asire ke pa gen okenn timoun
ki mouri grangou, epi fanmi yo pa oblije chwazi ant mete manje sou tab yo oswa peye
lwaye."

Prezidan ak Direkté Egzekitif Jeneral Community Action Organization of Western
New York (Oganizasyon Aksyon Kominoté nan Rejyon Lwés Nouyok), epi Manm
CPRAC, Dokté Marie Cannon, te deklare, "Nan ommunity Action Organization of
Western New York, nou we dirékteman kijan SNAP enpotan pou fanmi k ap lite pou yo
vin otosifizan. Rediksyon bidjé federal sa yo pwopoze a pa sélman pral retire resous
alimante esansyél nan men vwazen nou yo ki pi vilnerab—men yo pral afebli pwogrée
nou te f&é nan konbat povrete miltinasyonal la. Nou ankouraje lide federal nou yo pou yo
rejte chanjman sa yo epi pwoteje filé sekirite ki bay espwa ak diyite pou plizyé milyon
Ameriken."

Direktris No Kid Hungry New York, Rachel Sabella, te deklare, "Avék pri manje k ap
kontinye monte epi revni Nouyoke yo ki pa kenbe rit la, SNAP rete youn nan zouti ki pi
puisan nou yo pou konbat grangou epi kenbe timoun yo nouri ak an sante.
Pandansetan, pwopozisyon bidjé ki soti nan Chanm Reprezantan ak Sena Ameriken an
ta fé fanmi k ap travay yo ak eta k ap eseye administre SNAP yo mal san nesesite,
pandan y ap pini detayan ak kiltivaté yo san nesesite nan Nouyok ak atravé peyi a, sa ki
ta pouse ekonomi lokal frajil yo nan limit yo. Nan yon sondaj resan ki te fét lakay
Nouyoké yo, 91% te di No Kid Hungry ke mete fen nan grangou nan timoun yo ta dwe
yon objektif bilateral. Nou bezwen tout delegasyon kongré Nouyok la rejte rediksyon sa
yo pwopoze pou SNAP epi pwoteje pwogram ki pwouve yo ka diminye grangou, sipote
fanmi yo, epi ranfose ekonomi lokal yo."

Prezidan ak PDG Sant Schuyler pou Analiz ak Defans lan, ak Manm CPRAC, te
deklare: "Eta Nouyok ap travay pou kreye yon avni kote chak timoun gen sa yo bezwen
pou yo reyisi. Leé Kongreé a mete baryé pou akse ak manje, li ap rann li pi difisil pou
fanmi k ap lite pou yo manje chak jou epi li limite opotinite pou yo pwospere. Lidé
federal nou yo dwe prezéve sekirite alimanté pou timoun nou yo ak fanmi nou yo — san
plis baryé oswa rediksyon ki ka f&é fanmi yo mal epi kreye pwoblém pou eta yo ak
kominote lokal yo."

PDG Children’s Agenda (Ajanda Timoun yo), Larry Marx, te deklare: "Plis pase
360,000 timoun nan eta Nouyok ap resevwa manje nan fanmi ki depann sou SNAP e
rediksyon yo pwopoze nan rekonsilyasyon federal la pral konpwomét aksé yo ak manje.
SNAP se yon liy sovtaj pou timoun ki gen fanmi k ap fé fas ak difikilte finansye. Grangou
gen enpak devastaté sou sante, aprantisaj ak byennét yon timoun. Nouri popilasyon
nou an Ki pi vilnerab e ki pi presye a, timoun nou yo, pa ta dwe yon pwoblém patizan.
Kongré a ta dwe rejte pwopozisyon pou koupe SNAP yo."

Prezidan ak Direkté Egzekitif Jeneral Food Industry Alliance of New York State,
Mike Durant, te deklare, "Redui lajan SNAP nan Nouyok pa sélman pral menase



pwogram esansyel sa a, men tou, li pral gen yon enpak an kaskad ki ka lakoz pét
travay, diminisyon nan revni, ak plis presyon sou sévis eta ak lokal yo. Endistri manje
an detay la ankouraje lejislaté yo nan Kongré a pou yo travay pou jwenn yon solisyon ki
prezéve SNAP san li pa gen yon enpak negatif sou kominote nou yo ak ekonomi nou
an."

Direkté Egzekitif Federasyon Mache Kiltivaté Nouyok la, Jack Riffle, te deklare:
"SNAP jwe yon wol enpodtan nan sipote sekirite alimanté pou Nouyokée yo epi yon wol Ki
pi enpotan pou féem Eta Nouyok yo, mache kiltivate yo ak ekonomi lokal yo. Avék ed
pwogram ankourajman jenere SNAP Nouyok la, FreshConnect, acha benefis SNAP yo
kounye a depase 10 milyon dola chak ane nan mache kiltivaté otorize yo atrave eta a.
Antanke yon oganizasyon ki reprezante mache kiltivate ak kiltivaté nan Nouyok,
federasyon nou an ankouraje lejislaté NY yo pou yo konsidere valé finansman SNAP
pou vandé fém nan Nouyok, kliyan nan Nouyok, ak kominote Nouyok yo."

Direkté Egzekitif Asosyasyon Timoun Westchester ak Manm CPRAC, Allison
Lake, te deklare: "Bay tout timoun nou yo manje ta dwe yon eleman debaz pou peyi
nou an. SNAP asire kék nan fanmi ki pi vilnerab nou yo ka mete manje sou tab yo.
Rediksyon ak fado administratif yo pwopoze nan pwojé Iwa rekonsilyasyon an pral gen
yon enpak dirék sou sante ak byennet timoun yo. Bezwen an ap grandi toupatou, nan
youn nan konte ki pi rich nan peyi a, Konte Westchester County, NY, dénye piblikasyon
done nou an montre pwogram Alimantasyon Timoun nan bay an mwayen 80,000 repa
pou timoun chak mwa. Kongre a kapab e li ta dwe fé mye pou fanmi k ap travay di nan
Konte Westchester, Eta Nouyok, ak nasyon an."

Dr. Dia N. Bryant, Patné Gwoup Estrateji Context Matters ak Manm CPRAC, te
deklare, "Rediksyon nan SNAP yo pa sélman desizyon bidjété—yo se desizyon moral.
Lé nou diminye aksé ak asistans alimante, n ap montre ke gen kék fanmi, gen kék
timoun, ki mwens merite diyite ak nouriti. Nan Nouyok, kote inegalite yo deja pwofon,
chanjman sa yo pral pouse plis fanmi nan kriz ak plis timoun nan salklas ki grangou.
Nou pa ka bati yon eta jis e pwospé I&€ nou pran nan men moun ki gen mwens yo."

